Бисеналина Дамегуль Нагиевна
                                                                  № 41 «Назерке» МДҰ тәрбиеші

Білім беру саласы: Таным 
Ұйымдастырылған іс-әрекет түрі: ҚМҰҚ 
Тақырыбы:  10 санымен таныстыру 
Мақсаты: Балаларды 10 санымен, оның құралуымен және жазылуымен таныстыру. 1ден 10ға дейінгі сандардың натурал қатарын тура, кері ретпен санап жаттықтыру. Балалардың ойлау, есте сақтау қабілетін, тілін,байқампаздығын дамыту.
Көрнекіліктер: суреттер, үлестірмелі алмұрттар, цифрлар, ребус, жемістер мен көкөністер суреттері. 
Ұйымдастырылған оқу іс- әрекет барысы: 
Ойын: «Жалғастыра сана» допты бір- біріне жалғай тура, кері ретпен санайды.
Ойын: «Кез- келген саннан бастап сана» 
Тәрбиеші санды көрсетеді, бала сол саннан бастап санайды. 
Ойын: «Қай сан сан жоқ?» 
Қалып қойған санды табады.
«Суреттен тығылып тұрған санды тап!» тапсырмасы 
Мысалы: Көбелекте 3 саны, аққуда 2 саны, баланың көзінде 2 саны, кірпіде 1 саны.
  Тақтаға жолақты карточка ілініп 9 түрлі жеміс суреті қойылады, 9 саны 9 бірліктен тұратынын айта кету керек. Енді 9 түрлі жемістің жанына тағы бір жеміс қойылады да, 10 болатыны түсіндіріледі. 10 санының кеспе цифрымен таныстырылады. 10 санын шығарып алу жолы көкөністермен де түсіндіріледі. 
10 саны тақтада жазып көрсетіледі, ауада жазылады.
Сергіту сәті орындалады: 
Оң қолымда бес саусақ, 
Сол қолымда бес саусақ. 
Қосып едім екеуін, 
Болып шықты он саусақ.
Үлестірмелі материалмен жұмыс: 
Жолақшаға 9 алмұрт қойғызу. 10 болу үшін неше алмұрт қосу керек? 
9ға 1ді қосса 10 болатынын айтады. 10 санын көрсетеді.Алмұрттың астына 1ден 10ға дейінгі сандардың кеспе цифрын қойып шығу тапсырылады.
«Дабыл соғу» жаттығуы 
Шарты: Тәрбиеші дабыл соғады. Балалар неше соққы болғанын іштерінен санап, карточкасында осыншама нәрсенің суреті бар бала оны жоғары көтереді. Балалардың бір тобы ауызша жауап беруі тиіс. Мысалы: Сіз үш рет соқтыңыз, ал менің карточкамда үш балапаннның суреті бар.
Суретпен жұмыс: сурет бойынша балалар өздері әңгімелеуі тиіс.
А ) Әсемнің оң қолында 5 шар бар, сол қолында 5 жасыл шар бар. 
- Әсемнің қолында неше шар бар? 
- Әсемнің қолында 10 шар бар.
Ә ) Самат пен Қанат кубиктермен ойнап отыр.
- Кубиктің саны қанша ? – 10 кубик  
Ойын: «Санды тап» 
Карточкада 1ден 10ға дейінгі сандар теріс қаратылып қойылады. Мәселен 4 цифры жазылған санды табу үшін, неше карточка санауы тиіс. 1,2,3 ендеше 4 карточканы ашу керек.
Ребус шешу:
 Тон суреті, тон – он 
Ойлауға есептер: 
 а ) Бос стаканда қанша жаңғақ бар? 
ә) Құмырада 10 кесе сүт бар 
Сүт неше балаға жетеді ? 
Өлең есеп: 
Алшаға кеп күн-ара,
 Қонушы еді бір ара, 
Бүгін тоғыз туысын, 
Ертіп келді бұл ара.
Сонда бүгін алшаға,
Келіп қонды қанша ара?  (10 ара ) 
Жұмбақ жасыру: 
Он көзі бар өзінде. 
Он цифр бар көзінде. 
Қөзіне саусақ саласың 
Жырақтан хабар аласың. (Телефон ) 
- Сонымен қандай санмен таныстыңдар? 
- 10ның  құрамында неше бірлік бар? 
Қане, бәріміз бірге санамақ айтайық. 
Санамақ. М.Әлімбаев 
Бір дегенім – бір таяқ, 
Екі дегенім – екі таяқ. 
Үш дегенім – үшкір тас, 
Төрт дегенім – төртбұрыш. 
Бес дегенім бес – бес қатар, 
Алты дегенім –   алты атар. 
Жеті – жердің жемісі, 
Сегіз – төлдің семізі. 
Тоғыз деген – төл басы, 
Он деген – ол жолдасы. 
Сан білмеген айта ма? 
Санамақты қайтала. 
- Балалар 10 санын жіппен жазып көрсетіңдерші.
- Енді ауада жазайық. 
Мадақтаумен оқу іс- әрекеті аяқталады.
